
If this is not in a language you can read, please call 1-800-562-3022 for help. (TTY/TDD only 1-800-848-5429).
ENGLISH

LVT ACOP NTL10P £7% ATR4.E ACAF AT1TT 0L 1-800-562-3022 &La- (A TTY/TDD -1F 1-800-848-5429).
AMHARIC

Aalal) Jlaiyl 5 jead daudlly) sacbuddl e J seasll 1.800-562-3022 8 b Juai¥) ola jllé cleie) 8 eliSay daly U ¢iSa 1 (S5 &1 )
(1-800-848-5429 48 )b Jusil Laé (TTY/TDD) Al i) sell/pansll Calacay

ARABIC

CAMBODIAN

WA RARAEINE S, WERFT KRB HIE: 1-800-562-3022 (TTY/TDD % 4k: 1-800-848-5429) .
CHINESE

KOREAN

Ha8undeuuwagafinaueuLE, nesualnma 1-800-562-3022 ciiodaonUeoucde. (§5u TTY/TDD cfinijy 1-800-848-5429).
LAOTIAN

PUNJABI

Ecnv gaHHbIN JOKYMEHT HanevaTtaH Ha a3blke, Ha KOTOPOM Bbl HE MOXETe UnTaThb, NoXanyncra, obpaTntech 3a NOMOLLbIO,

no3BoHuB no TenedoHy 1-800-562-3022. (Jlunns ansa nonb3oBaTtenen TTY/TTD: 1-800-848-5429).
RUSSIAN

Haddii aysan tani ahayn luugadda aad akhrin kartid, fadlan wac 1-800-562-3022 si laguu caawiyo. (TTY/TDD keliya 1-800-

848-5429).
SOMALI

Si esto no esta en un idioma que puede leer, por favor llame al 1-800-562-3022 para recibir ayuda (Solo usuarios TTY/TDD 1-

800-848-5429).
SPANISH

AKLLO BM HE MOXeTe npoumnTaTti Lo iHpopMaLito, Oyab nacka, 3BepHiTbCs No gonomMory 3a tenedoHomM 1-800-562-3022

(Tinbkn ansa kopucTysauiB npucTpoiB TTY/TTD: 1-800-848-5429)
UKRAINIAN

Néu day khong phai la ngdn ngi¥ ctia quy vi, xin hay goi sé 1-800-562-3022 dé duwoc gilp d&. (S6 1-800-848-5429 danh cho

ngwoi dung TTY/TDD).
VIETNAMESE

Bedelida gorshooyinka caafimaadka uma baahna foom

Buuggyarahaan kuma jiro foomka isqorida. Waxaad bedeli kartaa qorshahaaga caafimaadka adiga oo isticmaala
mid kamid ah doorashooyinkan:

Boogo Bogga internetka Ka codso bedelida boggaan Ka wac Adeega Macmiilka
Macamiilka Providerone ~ ___ ~ internetka https://fortress. = Apple Health lambarkan
https://www. wa.gov/hca/pcontactus/ 1-800-562-3022. Nidaamkeena

client_webform/ Dooro

mowduuca “Enroll/Change ootamaatika ahi waxaa la
Health Plans“Isqor/Bedel helayaa 24 saacadood maalintii,

Qorshooyinka Caafimaadka.’ 7 maalmood todobaadkii.

waproviderone.org/client

Macamiisha Apple Health ee koontada ku leh Washington Healthplanfinder waxay ka bedeli karaan
gorshooyinka boggaan internetkawww.wahealthplanfinder.org .


https://www.waproviderone.org/client

https://www.waproviderone.org/client




Ayada oo la isticmaalayo Nidaamka Ootamaatikada
ah si loo Maglo Qorshooyinka Laheli karo:

Adiga waad hadli kartaa ama waxaad kudhufan kartaa
lambarka kujira labbada gaansadood dhexdooda. 1-800-562-3022
Waad geli kartaa wakhti kasta.

Riix 6 wixii kusaabsan macamiisha,

1-800-562-3022 kadibna riix 2

w
Kujir khadka ama

“Ingiriisi”
“Isbaanish”

Maxaan magqli Doonaa?

— —

Nidaamka ootamatikada ah wuxuu ciyaaraa macluumaada
gorshaha caafimaadka hadda ah ee loogu talogalay qofka
soo wacay ama xubbin kale oo qoyska katirsan.

“Adeegaha Macmiilka”

Marka ladooranayo in lamaqlo qorshooyinka caafimaadka
laheli karo, nidaamka wuxu ciyaaraa magacyada qorshaha
caafimaadka iyo lambarada teleefoonka lacag la'aanta ah.
Haddii xubnaha qoyska ay qabbaan doorashooyin kaladuwan,
wicitaanka ama teleefoonka waxaa lagu wareejinayaa wakiil.

“Isqorida Qorshaha Caafimaadka”

1

“Kaarka Adeegaha DSHS”
“Kaarka Dammaanada Bulshada”

— —

Haddii doorashada“Hel Faahfaahino,’macluumaada kusaabsan
barnaamijka daryeelka lamaareeyay hadda uu ciyaari doono.
Haddii ay tahay xaqjiijinta gorshe laciyimey ama isqorida la isku
goro qorshe gooni ah, faahfaahino baddan ayaa labixinayaa:

Dheh ama Geli Lambarka

1

« Magaca dhakhtarka ama xarunta caafimaadka

« Taariikhda uu dhacayo uurka

+ Taariikhda qaliinka

“Nafsadaada” [1] « Baahooyin gaar ah ama xaalad xanuun daba dheeraada
“Xubin Kale Oo Qoyska ah” [2] + Qiimeyn caafimaad guud ah;

Dheh ama Geli lambarka XAAFADA

NN NN

1

/
.

1

Ceymis kale oo Khaas ah?
“Haa” [1] .
‘Maya” 01 Afeef kusaabsan buugg yarahaan:
. J
Macluumaadka wuxuu soo bandhigi
doonaa: magaca qorshaha, taariikhaha
dhammaadka/bilowga, iyo lambarka
teleefoonka lacag la'aanta ah.

Buugg yarahaan wuxuu kubari doonaa dheefahaaga
wuxuuna kuu sharxi doonaa xuguugahaaga iyo
masuuliyadahaaga, sida lagu hello adeegaha, iyo sida
lagu bedelo gorshooyinka caafimaadka. Fadlan lasoco
buugg yarahaan masamaynayo wax xuquugo sharci

v ah ama xaq u yeelasho ah. Waajib kuguma ahan in
“Qorshooyinka Dhagaysiga Laheli karo” [1] aad ugu tiirsanaatid buuggyarahan sida in uu yahay
“Hel Faah-faahino” [2] kaliya xogtaada macluumaadka kusaabsan Apple
“Kucelin” [9] Health (Caawimaad caafimaadka). Waxaad kaheli kartaa
“Liiska Adeegaha” 8] macluumaad faah-faahsan oo kusaabsan Apple Health

adiga 0o ka eega ama gala bogga intarnatka Maamulka
Daryeelka Caafimaadka ee kugoran BoggaSharciyada iyo
Xeerarka, www.hca.wa.gov/pages/rules_index.aspx.




Kusoo dhowoow Washington Apple Health

Washington

Apple Health

Adiga waxaad helaysaa buugg yarahaan sababtoo ah waxaad wakhti dhow isku
qortey Washington Apple Health (caawimaada Caafimaadka). Maamulka Daryeelka

Caafimaadka Gobolka Washington (HCA) wuxuu maareeyaa Apple Health wuxuuna
heshiisyo lagelayaa gorshooyinka caafimaadka si loo bixiyo ceymis kujiridaada.

Goor dambe waxaad ka helaysaa buugyaraha dheefta caafimaadka gorshahaaga
caafimaadka. Wuxuu bixinayaa faahfaahin badan oo ku saabsan dheefahaaga caymisan.

Adeegyada Caafimaadka Apple
Health ee dhammaan qorsheyaasha

Dhammmaan qorsheyaasha caafimaadka Daryeelka La
Maareeyo ee Apple Health waxay caymiyaan adeegyadan soo
socda:

- Ballamada lala yeesho dhakhtarka ama xirfadlaha daryeelka
caafimaadka loogu talogalay daryeelka lagama maarmaanka
ah waxaa kamid ah adeegaha kahortaga iyo ficnaanshaha iyo
maareynta cudurka dabadheeraada

- Daryeel degdeg ah
- Daryeelka ilmaha dhasha iyo dhalmada
+ Adeegaha caafimaadka ilmaha, ay kujrto daryeelka afka iyo araga
+ Adeegaha shaybaarka
Daawooyinka wata goraal dhakhtar
« Isbitaal dhigid
+ Adeegaha bukaanka ambalaaska
+ Adeegaha iyo qalabyada baxnaaniska iyo waxgabadka*
* La xiriir gorshahaaga caafimaadka haddii aad u qalantid.

Xusuusnoow: Liiskaan wuxuu kusaabsanyahay keliya
macluumaad guud mana dammaana qaadayso in Apple Health
ay ceymis gelinayso adeega.

Kafiiri buugga dheefaha caafimaadka ka ahaada gorshahaada
caafimaadka ee loogu talogalay dheefaha iyo adeegaha
dheeriga ah ee laceymis geliyay. Haddii adeeg aad u
baahantahay aan lagorin, kafiiri dhinaca bixiyaha daryeelka
caafimaadkaaga ama qorshahaaga caafimaadka.

Kala xiriir xubinka qorshahaaga caafimaadka
lambarka adeegaha marka aad:

®  Qabtid mushkilad laxiriirta qorshahaaga
caafimaadka.

B Doonaysid in aad bedeshid daryeel bixiyahaaga
aasaasiga ah (PCP).

B Weysid ama dhumisid kaarka Aqoonsiga
gorshahaaga caafimaadka oona doonaysid midkale.

B Qabtid baahi daryeel caafimaad khaas ah
(amailmahaaga gabbo).

B Ma u baahantahay in aad hesho adeegaha
caafimaadka maskaxda.

B Ma u baahantahay in aad hesho bixiye daryeel
aasaasi ah.

Qorshahaaga caafimaadka

Buuggyarahaan waxaa kamid ah warqad, ama waxaad mid u heli
doontaa si gooni ah, adiga oo ku qoraya magaca qorshahaaga
caafimaadka. Waxaad xaq u leedahay in aad codsato in aad
bedesho gorshahaaga caafimaadka waqti kasta, taa oo
dhagangelisa bishan isqoritaanka ee soo socota. Hadaad rabto
macluumaad badan oo ku saabsan sida loo bedelo qorsheyaasha,
ka eeg “Bedelida qosheyaasha caafimaadka”bogga 10.

Maamulka Daryeelka Caafimaadka waxay heshiisyo la leedahay
gorshooyinkaan caafimaadka soo socda. Waxaa DHICl karta in laga
hello meesha aad kunooshahay. Haddii aad qabtid su'aalooyin, ka
hubi qorshooyinka:

KooxdaMareykanka Washington Inc. (AMG)
1-800-600-4441

Qorshaha Caafimaadka Bulshada ee Washington (CHPW)
1-800-440-1561

Daryeelka La iskuduway ee Washington (CCW)
1-877-644-4613

Molina Healthcare ee Washington (MHW)

1-800-869-7165

Qorshaha Bulshada Daryeelka Caafimaadka Midoobey (UHC)
1-877-542-8997

Xaaladaha gaar waxaad heli kartaa daryeel caafimaad aan lasocon
isqorid la isku goro gorshe caafimaad. Isla markiiba naga soo wac
1-800-562-3022 (khadka TTY/TDD waa 711 ama 1-800-848-5429)
haddii hal ama in ka badan xaaladahan laguu adeegsan karo.

» Adiga waxaad haysataa ceymis caafimaad aanan ahayn Apple
Health ama waxaad noqotey qof u galma caawimaad Caafimaad.

« Adiga waxaad tahay Hindiga Mareykanka ama Qof
u dhashay Alaska. Adiga waxaad dooran kartaa qorshe
caafimaad, Maamulid Xaalad Daryeel Aasaasi ah (PCCM) xarun
caafimaad, ama adeega-loogu talogalay-lacagta ee Apple Health.

« Adiga waa lagu qorey ama waxaad dooranaysaa in laguugu
goro gudaha Barnaamijka Washington ee Dhammaan-
Daryeelka Guud ee loogu talogalay Dadka waaweyn (PACE).

» Kusaabsan aasaas-xaalad-xaalad-ah, haddii aad gabtid xaalad
caafimaad laxaqiijin karo, iyo bedelida daryeel bixiyayaasha ama
gorshooyinka caafimaadka ay carqaladeeyaan daaweyntaada
oona geliyaan khatar caafimaadka.



Kaarka adeegahaaga

Waxaad ku heli doontaa labo
kaarar boostada, mid ka socda
Washington Apple Health
(Kaarka Adeegga) iyo mid ka
socda qorshaha caafimaadka ee
maamuli doona daryeelkaaga.

Ku dhowaad labo toddobaad oo ah kadib marka aad

isku gortid Washington Apple Health adiga oo u maraya
Washington Healthplanfinder www.wahealthplanfinder.org,
ama Xiriirka Washingtonwww.washingtonconnection.org,
waxaad heli doontaa Kaarka Adeegaha ee buluuga ah (sidoo
kale lagu magacaabo kaarka ProviderOne) sida mid la mid ah
kan halkan ku sawiran. Hayso kaarkaan. Kaarka Adeegahaaga
wuxuu tusinayaa in aad kugorantahay Apple Health.

Khasab kuguma ahan in aad kashagaysiiso Kaarka Adeegahaaga
cusub. Maamulka Daryeelka Caafimaadka ayaa kashagaysiin
doonta kaarkaaga kahor inta aynaan kugu soo dirin boosto.

ProviderOne

Waxaad ku arki doontaa“ProviderOne” oo kugorantahay Kaarka
Adeegahaaga. ProviderOne waa nidaamka macluumaadka
Maamulka Daryeelka Caafimaadka. Wuxuu isku dubbaridayaa
gorsheyaasha caafimaad wuxuuna nagu caawinayaa in aan

kuu soo dirno macluumaadka muhiimka ah ee waqtiyada kala
duwan. Lambarka kugoran dusha kaarka waa lambarka macmiilka
ProviderOne-kaaga. Waxaad u fiirin kartaa si toos ah siaad u
ogaatid in isqoridaada ay bilaabatay ama kabedeshid qorshahaaga
caafimaadka tooska bogga intarnatka Macmiilka ProviderOne
halkaan https://www.waproviderone.org/client. Bixiyeyaasha
daryeelka caafimaad waxay sidoo kale adeegsan karaan ProviderOne
si uu u hubiyo in bukaanadooda ay ku goran yihiin Apple Health.

Xubin kasta ee qoyskaaga ah ee u-qalma Apple Health waxay
helayaan Kaarka Adeegyada oo iyaga u gaar ah. Shagsi kasta

wuxuu leeyahay lambarka macmiilka ProviderOne oo duwan
ee la jiray cumrigooda oo dhan.

Haddii aad hore u lahayd caynsanaanta Apple Health, ama
aad hadda ka hor lahayd Medicaid kahor inta aan loogu yeerin
Apple Health, ma helaysid kaar cusub. Kaarkaaga gadiimka ah
weli waa mid shagaynaya, xitaa haddii uu jiro farqi ama dalool
ah ceymis kujirida. Lambarka macmiilka ProviderOne-kaaga
wuxuu ahaanayaa sidiisa.

Haddii aadan helin Kaarkaaga Adeegyada ama uu
kaa lumo

Haddii aadan helin kaarkaaga Adeegyada dhammaadka
labada toddobaad kadib marka si lagu guulaysta loo
dhammeystiro isqoritaankaaga Apple Health ama haddii uu
kaa lumo kaarkaaga, fadlan ka wac Adeegga Macmiilka Apple
Health 1-800-562-3022 si aad u codsato kaarka beddelka.

Codsiyada waxaa lagu sameyn karaa 24/7:

» Telefoon is-maamula. Wac 1-800-562-3022 (telefoon lacag
la'aan ah) waxaadna xulataa ikhtiyaarka 6aad ee Adeegyada
Macmiilka, kadibna ikhtiyaarka 1 ee kaarka agqoonsiga.

« Kumbuyuutar ahaan adiga oo adeegsanaya bogga
macmiilka. Bogga Macmiilka waxaa laga heli karaa
https://www.waproviderone.org/client.

Kaarkaaga qorshaha caafimaadka

Dhowr todobaad kadib marka aad isku qortid Apple Health,
waxaad helli doontaa kaar Aqoonsi qorshe caafimaad sidoo
kale macluumaad baddan oo kusaabsan sida loo doorto
dhakhtar ama bixiye daryeel aasaasi ah (PCP). Kaarka
Aqoonsiga qorshahaaga caafimaadka wuxuu u egyahay sida
mid kamid ah kuwaan hoos laguugu tusey. Hayso kaarkaan,
sidoo kale! Hore usoo qaado dhammaan Kaarka Adeegahaaga
iyo kaarka qorshahaaga caafimaadka marka aad aadaysid
dhakhtar, farmashiye, ama meel kale oo daryeel caafimaad
bixiye ah. Sidoo kale waxaad u baahnaan kartaa Aqoonsi sawir.

Haddii aad u baahantahay adeegaha
daryeelka caafimaadka kahor inta aan
kaararkaagu imaanin

Waxaad heli doontaa wargad kuu sheegaysa qorshahaaga
caafimaadka. Haddii aad u baahan tahay in aad u tagtid bixiyaha
daryeel caafimaad ama in aad buukxiso rijeeto ka hor inta kaararkaaga
uusan imaan, u qaado wargadaasi bixiyaha daryeelka caafimaad

ama farmashiga. Waxaad u tagi kartaa takhtar kasta, bukaan-eegto
caafimaad, ama farmashi inta bixiyaha uuba ku jiro shabakada
gorshahaaga (heshiis la galey qorshahaaga caafimaad). Laxiriir
gorshahaaga caafimaadka wixii kusaabsan liiska daryeel bixiyayaasha.

Sidoo kale waxaad wici kartaa qorshahaaga caafimaadka haddii
aad caawimaad u baahatid, xitaa haddii aadan helin Kaarkaaga
Adeegaha ama kaarka qorshahaaga caafimaadka.


http://www.washingtonconnection.org
https://www.waproviderone.org/client

Muxuu muhiim
u yahay daryeel
bixiyaha

aasaasiga ah

Daryeel bixiyahaaga
aasaasiga ah (PCP) waa
khibradlaha daryeelka
caafimaadka keliya aad
aragtid. Haddii aad u
baahantahay daryeel
caafimaad gaar ah midkaas
00 aan bixin karin daryeel
bixiyahaaga aasaasiga ah,
asaga ama ayada wuxuu
kugu caawinayaa in aad
heshid takhasusle.

Daryeel bixiyahaaga
aasaasiga ah wuxuu
nogonayaa mid lagabsada
00 0og taariikhda
caafimaadkaaga

iyo mowduucyada
caafimaadka hadda ah.
Ogaanshaha aad ogaatid
dhammaan waxyaabahaan
waxay kadhigaysaa mid
fudud in laguugu caawiyo
in aad kataxadirtid
caafimaadkaaga.

Doorashada bixiye daryeel aasaasi ah

Si aad u xulato bixiyaha daryeelka ee aasaasiga ah (PCP), raac
tilmaamaha ee uu gorshahaaga caafimaadka uu kuu soo

diro, ama wac lambarka telefoonka xubinka ee qorshahaaga
caafimaadka. Sidoo kale waxaad kadooran kartaa daryeel bixiye
aasaasi ah tooska bogga internetka qorshahaaga caafimaadka.

Haddii bixiyaha aad doonaysid uusan ku jirin shabakada
gorshahaaga caafimaadka, wayddii bixiyaha gqorshaha
caafimaadka ee uu bixiyaha la shageynayo. Adiga waxaad xaq u
leedahay in aad bedeshid gorshooyinka caafimaadka.

Sidoo kale waad weydiisan kartaa daryeel bixiye aasaasi 0o nin
ama naag ah. Sidoo kale waad weydiisan kartaa daryeel bixiye
kuhadla luugadaada, ku takhasusey naafadaada, ama fahma
dhagankaaga.

Daryeel bixiyahaaga aasaasiga ah wuxuu nogon karaan qof aad
raaxo kuqgabtid. Haddii aadan kufaraxsanayn daryeel bixiyahaaga
aasaasiga ah sabab kasta oo ay tahay, wac khadka teleefoonka
xubinka adeegaha qorshahaaga wakhti kasta si aad ugu
bedeshid daryeel bixiye kale.

Haddii aadan dooran daryeel bixiye aasaasi ah, qorshahaaga
caafimaadka ayaa mid kuu dooran doona adiga.

Haddii aad hore u haysatay daryeel
bixiye aasaasi ah

Haddii aad hore u arkaysay daryeel bixiye aasaasi ah oo aad
jeceshahay, ama maqashay wax kusaabsan daryeel bixiye aad
jeceshahay in aad isku daydid, waad weydiisan kartaa daryeel
bixiyahaas. Laakiin daryeel bixiyahaaga aasaasiga ah waxaa
khasab ku ah in uu qayb kanoqgdo shabakada qorshahaaga
caafimaadka (lagula heshiiyay qorshahaaga caafimaadka).

Haddii bixiyaha aad doonaysid uusan ku jirin shabakada
gorshahaaga caafimaadka, wayddii bixiyaha qorsheyaasha
caafimaad ee uu isagu ama iyadu la shageeyaan.

Siddee loo sameystaa Ballan

Marka aad dooratid daryeel bixiye aasaasi ah, wac siaad u
samaysatid ballan. Waxaa khasab kugu ah in aad gabtid ballan
si aad u aragtid daryeel bixiye. Haddii aad gabtid welwelo
caafimaad oo degdeg ah ama baahooyin, waxaa khasab kugu
ah in aad awoodid in aad ku aragtid daryeel bixiyahaaga
aasaasiga ah gudah dhowr maalmood. Xitaa haddii aadan
gabbin welwelo caafimaad oo degdeg ah, sameyso ballan
loogu talogalay baaritaan-guud (sidoo kale lagu magacaabo
baaritaan ficnaansho). Baddanaa waxay qaadataa inbaddan si
loo sameysto ballan loogu talogalay baaritaan, haddaba dib ha
u dhigin.



Haddii aad u baahantahay daryeel

Daryeelka
joogtada ah

Daryeelka
kahortaga

Wixii
kusaabsan
daryeelka
saacadaha-
kadib

Wixii
kusaabsan
daryeelka
degdega ah

Wixii
kusaabsan
daryeelka
degdega ah

Wixii
kusaabsan
daryeelka
kafog guriga

Ballan kasamayso daryeel bixiyahaaga
aasaasiga ah (PCP). Waxaa khasab kugu ah
in aad awoodid in aad samaysid boogasho
xafiiska aad kusoo boogatid daryeel
bixiyahaaga caafimaadka aasaasiga ah ama
daryeel bixiye kale gudaha 10 maalmood.

Ballan kasamayso daryeel bixiyahaaga
caafimaadka aasaasiga ah ama daryeel bixiye
kale. Waxaa khasab kugu ah in aad awoodid
in aad ballan kusamaysatid gudaha 30
maalmood.

Wac khadka talada kalkaalisada ee
gorshahaaga caafimaad 24 saac maalintii, 7
maalmood toddobaadkii.

Aad xarunta daryeelka degdega ah

middaas oo heshiiska la leh gorshahaaga
caafimaadka, ama wac daryeel bixiyahaaga
aasaasiga ah ama khadka latalinta
kalkaalisada. Waxaa khasab kugu ah in

aad awoodid in aad booqatid daryeel
bixiyahaaga caaafimaadka aasaasiga ah ama
daryeel bixiye kale gudaha 24 saacadood.

Wac 911 ama aad meesha kuugu dhow
meeshaas oo ay kugu caawin karaan daryeel
bixiyaal xaaladaha degdega ah. Sida ugu
dhakhsiyaha baddan ee ugu suurtogalka ah,
ayaa adiga ama qofkale oo aad garanaysid
ay khasabtahay in uu u waco daryeel
bixiyahaaga caafimaadka aasaasiga ah ama
gorshahaaga caafimaadka si loogu sheego
xaaladaada degdega ah. Middaan waxaa
lahelaa 24 saacadood maalintii, 7 maalmood
usbuuc kasta.

Haddii aysan xaaladu ahayn mid degdega
ah, wac daryeel bixiyahaaga caafimaadka
aasaasiga ah ama khadka latalinta
kalkaalisada.

Adeegaha caafimaadka hab dhaganka

Haddii aad isku qorto Apple Health, waxaad helaysaa adeegyada
caafimaadka dabeecadda (caafimaadka dhimirka iyo daaweynta
khamriga iyo daroogada) Daaweynta caafimaadka dhimirka
muddada-gaaban ee bukaan-eegto waxaa la heli karaa iyada oo
loo marayo qorshahaaga caafimaadka.

Si aad u hesho adeegyadan, si toos ah ula xiriir gorshahaaga.

(Fiiro gaar ah: Haddii aadan ku gornayn gorshe daryeel uu maamulo
Apple Health, ama aadan garanayn sida loo gaaro qorshahaaga,

ka wac Adeegga Macmiilka Apple Health1-800-562-3022.)

Haddii aad u baahan tahay adeegyada caafimaadka dhimirka oo
dheeraad ah ama aad u baahan tahay daaweynta khamriga ama
daawada, adeegyada waxay ka imaadaan Ururrada Caafimaadka
Dabeecada (BHOs) iyada oo loo marayo gabdaraasyo ay la
leeyihiin Waaxda Adeegyada Caafimaadka iyo Bulshada ee
Gobolka Washington (DSHS).

Si aad u hesho adeegyada dheeraadka ah:

- Sitoos ah ula xiriir BHO ee degaankaaga, ama

+ Ka wac Khadka Caawimaadda Bogsashada 24-saac, bilaashka
iyo qarsoodiga ah ee Washington 1-866-789-1511 (TTY
1-206-461-3219), ama

Boogo www.waRecoveryHelpLine.org.

Hadaad rabto macluumaad dheeraad ah oo ku saabsan
adeegyada iyo daaweynta caafimaadka dabeecada ee ay
maalgeliso DSHS, booqo www.dshs.wa.gov/mental-health-
and-addiction-services.


http://www.waRecoveryHelpLine.org
https://www.dshs.wa.gov/mental-health-and-addiction-services
https://www.dshs.wa.gov/mental-health-and-addiction-services

Adeegyada Caafimaadka dabeecadda ee
degmooyinka Clark iyo Skamania

Macluumaadkan wuxuu kaliya ku khuseeya haddii
aad ku nooshahay Degmada Clark ama Skamania.
Haddii degmooyinkan, dhammaan adeegyada
caafimaadka dabeecadda lagu daro xirmada
dheefta gorshahaaga daryeelka maareysan. Waxaad
yeelanaysaa hal meel oo aad kala xiriirto dhammaan
adeegyadaada caafimaadka dabeecadda.
Dheefahaagu ma ahan kuwo isbedelay.

Adeegyada daaweynta khamriga iyo daroogada
ee laga helo BHOs waxaa ka mid noqon kara:

Qiimeynta — “Wareysi” uu qaado bixiyaha caafimaadka si loo
go'aansado adeegaha aad u baahantahay.

Waxqabad daaweyn gaaban— Waqtiga wuu xaddidan yahay,
si loo yareeyo dhibaato isticmaal.

Maamulida Kabixida (Baabi'inta sunta — Caawimaad laguugu
caawiyo yareynta isticmaalkaaga aad isticmaashid aalkoolo
ama daroogooyin kale in muddo ah, ilaa ay ka nogoto mid
ammaan ah in la joojiyo isticmaalka. (Daaweynta ku saleysan
isbitaalka waxaa caymiya MCO.)

Daaweynta Bukaan-socodka — fadhiyo la talin koox ama keli
ah oo ka dhaca gudaha bulshadaada.

Daaweyn Bukaan-socod Degdeg ah — Fadhiyo la talin badan
0o koox ama kelinimo ah.

Daaweyn Bukaanka-Guriga ah — Barnaamij dhammaystiran
oo la talinta qofka kelida ah, lat alin koox, iyo waxbarid, kuwaas
00 lagu bixiyo maalintii-24-saacadood xarun la kormeero.

Adeegaha Daaweynta Bedelka U Ah Qaadashada Daroogada
Opiate — Waxay bixineysaa giimeyn bukaan-socodka ah iyo
daaweyn loogu talogalay qofka ku tiirsan daroogada opiate.
Waxaa kamid ah daawo la oggolaaday iyo latalin.

Maamulid Xaalad — Caawimaad laguugu caawiyo helida
adeego caafimaad, bulsho, waxbarasho, iyo adeego kale.

Adeegyada Caafimaadka Dhimirka ee laga helo
BHOs waxaa ka mid nogon kara:

Qiimeynta Qaadashada — Waxay agoonsanayaa baahiyadaada iyo
yoolalka, waxayna caawinaysaa bixiyahaaga caafimaadka dhimirka
si uu ugu taliyo adeegyada kale iyo in uu gorsheeyo daaweynta.

Adeegaha Daaweynta Qofka — La talinta iyo/ama hawlo
kale oo loogu talogalay in looga dhabeeyo ahdaaftaada kujira
gorshahaaga adeegga.

Maamulida Daawada — Shagaale rukhsadaysan ayaa
sharxaya daawada oona kaala hadlaya waxyaabaha ku saabsan
waxyeelooyinka daawada.

llaalinta Daawada — Adeegaha lagu baarayo sida ay u
shageynayso daawadaada oona laguugu caawinayo in aad u
gaadatid si sax ah.

Adeegaha Daaweynta Kooxda ah — La talin lala yeesho dad
kale ee gabba cagabado la mid ah.

Taageero Saaxiib — Caawimaad laguugu caawiyo raadinta nidaam
caafimaad maskaxda ah iyo gaarida ahdaaftaada ficnaanshaha ah,
kuwaas oo laga bixiyo dhinaca qof tababaran midkaas oo kujira
kaficnaanshaha laga ficnaado jirada maskaxda ah.

Waxgabad iyo daaweyn gaaban— La talin waqti oo xoogga
lagu saarayo dhibaato gaar ah.

Daaweyn Qoys — Latalin ku kooban qoyska si loogu caawiyo
dhisida xiriir xoogan iyo xalinta mushkilada.

Daaweyn Aad U sareysa — Adeegaha laga bixiyo dhinaca kooxda
bixiyayaasha caafimaadka maskaxda si laguugu caawiyo in aad la
kulantid ahdaaftaada kusaabsan gorshahaaga khaaska ah.

Daaweynta Waxbarashada Nafsaaniga ah — Waxbarasho
kusaabsan jirooyinka maskaxda, doorashooyinka daaweynta
caafimaadka, daawooyinka iyo ficnaanshaha, ay kujirto
taageerooyinka iyo/ama adeegaha taageerada ah.

Taageerada Maalinta ah — Barnaamij degdeg ah ama xoogan
oo lagu baranayo ama lagu caawiyo xirfadaha noolaanshaha
madax banaan.

Qiimeyn iyo Daaweyn/Isbitaal dhigid Bulshada ah —
Daryeelka dhibaatada bukaan-jiifka lagama maarmaan u
ah caafimaad ahaan. Adiga uma baahnid giimeyn gudaha
bukaan-socodka ah kahor adeegan.

Adeegaha Dejinta — Lagu bixiyo gudaha gurigaaga ama meel
guriga-oo kale ah si laguugu caawiyo in aadan joogin isbitaalka.
Adiga uma baahnid giimeyn gudaha ah kahor adeegan.

Maamulida Xaalada Baxnaaniska — Iskuduwid u
dhaxeeya adeegahaaga caafimaadka maskaxda bukaan-
socodka iyo bukaan-jiifka. Middaan waxay nogon kartaa
gayb kamid ah giimeyntaada gudaha ah.

Adeegaha Caafimaadka Maskaxda Lagu Bixiyo gudaha
Meelaha Deegaanka — Adeegaha laguugu siiyo meesha aad
kunooshahay haddii aad kunooshahay meel koox ah.
Qiimeynta Dadweynaha Gaarka ah — Caawimaada qorshaha
daaweynta ka ahaata takhasusle la shageeya caruurta, dadka
waaweyn iyo dadka ka ahaaday asal dhagan-baddan.
Qiimeynta Nafsaaniga ah — Baaritaan dad kucaawinaya
garashada cudurka, giimeynta, iyo qorshaha daaweynta.



Adeegaha laga caymiyey Apple Health
Lacagta-loogu talogalay-Adeega

Barnaamijka lacagta-loogu talogalay-adeega Apple
Health wuxuu ceymis gelinayaa dheefo gaar ah iyo
adeego xitaa haddii aad kuqorantahay qorshe caafimaad.
Qaar kamid ah dheefahaan waxaa kamid ah:

+ Adeegaha daryeelka muddada-dheer

+ Adeegaha loogu talogalay dadka gabba naafooyin
koritaan

+ Adeegahailkaha

« Ookiyaalo iyo adeegaha kuhabboon caruurta
(kayar da'da 21)

« Adeegaha taageerada dhallida, latashiga hiddaha
kahoreeya waalidnimada, iyo joojinada uurka

Haddii aad gabtid su'aalooyin kusaabsan dheefta ama
adeega aan halkaan lagu qorin, kawac Adeega Macmiilka
Apple Health lambarkaan 1-800-562-3022.

Adeegaha ay dhici karto in aad u
baahatid si aad u heshid daryeel
caafimaad

Waxaa dhici karta in aad u baahatid turjumaan
Haddii aadan sifiican ugu hadlin luugada Ingiriiska,
turjumaanayaal xirfadlayaal ah ayaa lagu helayaa
luugado baddan, ay kujirto luugada dhagoolayaasha

ee tilmaan bixinta ah, ayada oo aan wax lacag ah kuugu
fadhin. Marka aad samaysid ballan daryeel caafimaad, u
sheeg qofka istigbaalka jooga haddii aad u baahantahay
turjumaan. Turjumaanka wuxuu aadi karaa xafiiska
daryeel bixiyaha ama wuxuu kujiri karaa teleefoonka inta
lagu guda jiro ballantaada.

Way wanaagsantahay in la isticmaalo mid kamid ah
turjumaanadaan xirfadlayaalka ah halkii laga keeni lahaa
xubin goys ama saaxiib si uu adiga kuugu turjumo.
Turjumaanada waxaa lagu tababarey in ay fahmaan weeraha
daryeelka caafimaadka. Waxay adiga iyo daryeel bixiyahaaga
kucaawin doonaan in aad sifiican isku fahantaan.

Haddii aad qabtid naafo ama curyaanimo

Haddii aad gabtid curyaanimo maqalka ama hadalka ah
ama mowduuc dhagaagq, waxaa khasab kugu ah in aad u
sheegtid qofka istigbaalka jooga marka aad samaysanaysid
ballaantaada. Shagaalaha soo dhoweynta jooga ayaa kugu
caawin doona waxkasta oo nidaamin lagama maarmaan ah.

Waxaad heli kartaa caawimaad gaadiidka ah

Haddii aadan haysan gaab aad kuheshid ballantaada daryeelka
caafimaadka, waxaad u qalmi kartaa caawimaad loogu talogalay
gaadiidka. Ballanta waxaa khasab ah in ay ahaato mid loogu
talogalay adeegaha lagu ogolaaday dhinaca qorshahaaga
caafimaadka. Gaadiidka wuxuu nogon doonaa mid aad munaasab
u ah oona lacag yar, laakiin adiga wax lacag ah kuuguma fadhiyo.
Noocyada ugu baddan ee gaadiidka lahelo waxaa kamid ah:
baska dadweynaha, foojarada gaaska, magdhowga masaafada
iskaa wax u gabsiga iyo macmiilka, daraawaliin iskaada ah, taksi,
gaariga kursiga curyaamiinta ama gaari laheli karo, iyo baska
ganacsiga iyo hawada. Liiska dilaaliinta waxaa laga heli karaa
http://www.hca.wa.gov/medicaid/transportation/pages/
newrequest.aspx; guji dusha“Regional Broker.”

Bedelida qorshooyinka caafimaadka

Waxaad xaq u leedahay in aad codsatid in aad bedeshid
gorshahaaga caafimaadka wakhti kasta. Ayada oo ay
kutiirsantahay marka lasamaynayo codsigaaga, qorshahaaga
cusub wuxuu inta baddan bilaabmayaa kowda bisha soo socota.
Waxaa jira qaabab baddan oo lagu bedeli karo qorshahaaga:

« Booqo Bogga internetka Macamiilka ProviderOne
https://www.waproviderone.org/client. or

Uga codso bedelaada si toos ah internetka
https://fortress.wa.gov/hca/p1contactus/client_webform/
Dooro mowduuca “Enroll/Change Health Plans."“Isqorida/
Bedelida Qorshooyinka Caafimaadka.” or

« Waclambarka Adeega Macamiilka Apple Health 1-800-562-3022.
Nidaamkeena ootamaatika ahi waxaa la helayaa 24 saacadood
maalintii, 7 maalmood todobaadkii.

Macamiisha Apple Health ee haysta koontada Healthplanfinder
waxay ka bedeli karaan gorshooyinka boggaan internetka ah
www.wahealthplanfinder.org .

Waxaa ku goran jadwalka isbarbardhiga qorshaha buugyarahan
kaas oo muujinaya cabbiraadaha tayada t iyo dhibcooyinka.
Waxaad isticmaali kartaa dhibcaha si ay kuugu caawiyaan in

aad go'aansatid nooca qorshaha caafimaadka adiga kuu fiican.
Dhibcaha sareeya macnaheedu waxay tahay in waxgabadka
gorshaha caafimaadka uu sareeyo; dhibcaha hooseeya
macnaheedu waxay tahay in waxgabadka qorshaha caafimaadka
uu yahay mid hooseeya una baahanyahay hagaajino. Sidoo kale
waxaad arki doontaa sharaxaad kusaabsan cabiraadaha, iyo
sababta helida daryeelkaan ay adiga muhiim kuugu tahay ama ay
muhiim ugu tahay caafimaadka xubnaha qoyskaaga.

Xuquugahaaga iyo masuuliyadahaaga

Qaanuun ahaan, waxaad leedahay xuquuqo khuseeya adeegaha
daryeelka caafimaadka aad heshid, sidoo kale adiga waxaad
leedahay masuuliyado gaar ah si ay kuugu caawiyaan in aad
ahaatid oona horumarisid caafimaadkaaga ugana fogaatid
giimooyinka aan muhiimka ahayn. Waa suurtogal in aad weysid
gorshahaaga caafimaadka. Tani waxay dhici karaa haddii aadan
ilaalinin ballanta bixiyahaaga, aadan la shageyn bixiyahaaga
daryeelka aasaasiga ah, iyo sababo kale. Fadlan nala soo xiriir
haddii aad jeceshahay macluumaad baddan.


http://www.hca.wa.gov/medicaid/transportation/pages/newrequest.aspx
http://www.hca.wa.gov/medicaid/transportation/pages/newrequest.aspx
https://www.waproviderone.org/client
https://fortress.wa.gov/

Adiga waxaad xaq u leedahay in:

+ Laguugu caawiyo gaadashada go'aanada kusaabsan
daryeelkaaga caafimaadka, ay kujirto diidista daaweynta.

Laguula socod siiyo waxyaabaha kusaabsan dhammaan
doorashooyinka daaweynta lahelo, ayada oo aan la eegayn
giimaha.

+ Heshid fikrad labbaad oo ka ahaata bixiye kale oo kujira
gorshahaaga caafimaadka.

+ Heshid adeego adiga 0o aan sugin muddo dheer.

Laguula dhagmo si xushmad iyo sharaf leh. Midab takoor
lama ogola. Majiro qof loola dhagmayo si gooni ah ama

si aan daacad ahayn jinsigooda, midabkooda, asalkooda
dhallashada, noocooda, door bidid galmo, da'a, diin, caqiido,
ama curyaanimo darteeda.

+ Uga hadal si xur ah waxyaabaha kusaabsan daryeelkaaga
caafimaadka iyo welwelada ayada oo aan jirin wax natiijooyin
xun.

In laguu ilaaliyo ama laguu dhowro waxyaabahaaga gaarka ah
iyo in macluumaada kusaabsan daryeelkaaga sir lagu dhowro.

+  Weydiisid oona heshid nuqulo khuseeya diiwaanadaada
caafimaadka.

«  Weydiisid oona lahaatid sixitaano lagu sameeyo diiwanadaada
caafimaadka marka loo baahdo.

+  Weydiisid oona heshid macluumaad kusaabsan:
» Daryeelkaaga caafimaadka iyo adeegaha ceymiska kujira.

» Daryeel bixiyahaaga iyo sida loo sameeyo wareejinta lagu
wareejiyo takhasusle iyo daryeel bixiyayaal kale.

» Sidda qorshaha caafimaadka u bixiso daryeel
bixiyayaashaada loogu talogalay daryeelkaaga caafimaadka.

» Dhammaan doorashooyinka loogu talogalay daryeelka iyo
sababta aad u helaysid noocyo gaar oo daryeel ah.

» Sida lagu helo caawimaad ayada oo lafayl gareeyo cabasho
ama dacwo kusaabsan daryeelkaaga.

» Qaab dhismeedka qorshaha caafimaadkaaga urureed waxaa
kamid ah siyaasado iyo qaab hawleed, heerar waxgabad, iyo
sida loogu taliyo isbedelada.

+ Heshid Xuquugaha Xubunimo iyo Masuuliyadaha ugu yaraan si
sannad le ah. Xuquugahaaga waxaa kamid ah caafimaadkaaga
maskaxda iyo adeegaha jirada isticmaalka daroogada.

Hel macluumaadka dheefta daryeelka la maamuley,
siyaasadaha, iyo adeegyada si sannadle ah iyo marka la
codsado.

+ Qaado liis kusaabsan lambarada teleefoonka dhibaatooyinka.

+ Heshid caawimaada buuxinta foomamka maskaxda iyo
toosinta daawada caafimaadka sareysa.

Waxaad leedahay masuuliyada in:

Laguugu caawiyo gaadashada go'aanada kusaabsan
daryeelkaaga caafimaadka, ay kujirto diidista daaweynta.

« llaalisid balamaha oona ahaatid wakhtiga laguugu talogalay.
Wacdid xafiiska daryeel bixiyaashaada haddii aad soo daahaysid
ama haddii ay khasab kugu tahay in aad burisid ballanta.

Siisid daryeel bixiyaashaada macluumaada ay u baahanyihiin
si loogu bixiyo adeegaha adiga lagu siinayo.

U muujisid daryeel bixiyaashaada isla ixtiraamka adiga ayaga
karabtid.

+ Keentid Kaarka Adeegahaaga iyo kaarka Agoonsiga
gorshaha caafimaadka dhammaan balamahaaga.

. Baratid waxa kusaabsan gorshaha caafimaadkaaga iyo waxa
ay yihiin adeegaha lageliyay ceymiska.
Isticmaashid adeegaha daryeelka caafimaadka marka aad u
baahatid.

+ Ogaatid mushkiladaha caafimaadkaaga kana gayb qaadatid
samaynta ujeeddooyinka daaweynta la isku-raacay intiiba ay
suurtogaltahay.

Siisid daryeel bixiyaashaada iyo qorshaha caafimaadka
macluumaad buuxda oo kusaabsan caafimaadkaaga si aad u
heshid daryeelka aad u baahantahay.

+ Raacdid tilmaamaha daryeel bixiyahaaga ee loogu talogalay
daryeelka adigu aad ogolaatay.

« Uisticmaashid adeegaha daryeelka caafimaadka si sax ah. Haddii
aadan sidaas sameynin, waxaa dhici karta in laguugu qoro
Muraajacada Bukaanka iyo Barnaamijka Iskuduwida. Gudaha
barnaamijkaan, adiga waxaa laguu xilsaarayaa hal daryeel bixiye
aasaasi ah, hal farmashi, hal daawo gore oo loogu talogalay
xakamaynta daroogooyinka, iyo hal isbitaal oo loogu talogalay
daryeelka aan-degdega ahayn. Waxaa khasab kugu ah in aad
joogtid isla gorshaha loogu talogalay ugu yaraan 12 bilood.

Noogu soo wargeli isla markiiba haddii ay isbedesho tirada
dadka kunool goyskaaga (sida uur in uu yimaado, in ay
ilmo dhashaan, in ilmo la korsado) ama in ay isbedesho
duruuftaada ama xaaladaada (sida in aan yeelato cinwaan
cusub, isbedel kudhaca dakhliga, ama aad noqotid qof u
galma Daryeelka caafimaadka ama ceymis kale).

Cusboonaysiisid ceymis kujiridaada si sanadle ah adiga
oo isticmaala bogga intarnatka Healthplanfinder halkaan
www.wahealthplanfinder.org. Adiga sidoo kale waxaad
u isticmaalaysaa boggaan intarnatka si aad usoo sheegtid
isbedelo kudhaca koontadaada xisaabta.

Haddii aadan kufaraxsanayn
qgorshahaaga caafimaadka

Waxaad xaq u leedahay in aad soo dirto fayl dacwo (cabasho)
haddii aadan kufaraxsanayn qaabka laguula dhagmey. Sidoo kale
adiga waxaad xaq u leedahay in aad rafcaan kasameyso go'aanka
ay gaadanayso qorshaha caafimaadka haddii uu diidayo adeega
ceymis kujira. Qorshahaaga caafimaadka waa in uu kugu caawiyo
sameynta faylka cabashada ama rafcaanka.

Qorshahaaga caafimaadka waa in uu kuugu sheego taleefoon
ama warqgad in uu helay cabashadaada gudaha labbo maalin
shaqo.

Qorshahaaga caafimaadka waa in uu kuugu sheego qoraal in
uu helay rafcaankaaga gudaha 72 saacadood.

Welweladaada waa in loo sheego sida ugu dhakhsiyaha baddan
ee ugu suurtogalka ah, ayada oo aan gaadan wax kabaddan 45
maalmood.

Matahay mid degdeg ah? Haddii aad samaynaysid rafcaan
go'aanka ah oona gabtid xaalad caafimaad dhagameed ama jir
degdeg ah, adiga ama daryeel bixiyahaaga waxaad weydiisan
kartaan muraajaco ama dhagaysi degdeg (dhakhso) ah. Haddii
xaaladdaada caafimaad u baahan tahay, go'aan ayaa laga gaari
doonaa ku saabsan daryeelkaaga saddex maalmood gudahood.
U laabo buuggaaga dheefaha caafimaadka wixii kusaabsan
macluumaad aad u faah-faahsan oo tallaabadahaan kusaabsan.

http://www.wahealthplanfinder.org/

Isbarbardhiga Qorshaha 2015

Jadwalkan waxaa loo heli karaa isbarbardhiga qorshaha
waxaana ka mid ah afar tallaabo oo muhiim u ah
waalidiinta carruurta iyo laba tallaabo 0o muhiim u ah

kuwa gaba sonkorowga.

Qaybta

Tallaalada llmaha
Tallaalada Dhallinta

Latalinta Nafagada loogu
talogalay Caruurta iyo
Dhallinta

Latalinta Jimicsiga loogu
talogalay Caruurta iyo
Dhallinta

Sonkoroowga
HemoglobinA1lc
Baaritaanka Dhiiga

Sonkoroowga Baaritaanka
Isha

Qaybta Qeexida

Tallaalada llmaha

Tallaalada Dhallinta

Latalinta Nafagada
loogu talogalay
Caruurta iyo Dhallinta

Latalinta Jimicsiga
loogu talogalay
Caruurta iyo Dhallinta

Sonkoroowga
HemoglobinA1lc
Baaritaanka Dhiiga

Sonkoroowga
Baaritaanka Isha

Amerigroup Coordinated Community Molina UnitedHealth
Care Health Plan Healthcare Care
66% 80% 73% 69% 69%
64% 61% 75% 76% 66%
56% 51% 57% 49% 39%
52% 52% 50% 42% 38%
91% 91% 92% 90% 89%
57% 55% 64% 48% 49%

Tirada caruurta da'doodu tahay 2 sanno jir kuwaas oo gabey dhammaan tallaalada loogula taliyay
dhallashadooda labbaad. Tallaalada ilaalinta caruurta ka ahaatay cudur. Haddii tallaalada aad
labixin, bakteeriyada iyo feyrasyada sababa cuduradaan waxay bilaabi karaan in uu inbaddan
saameeyo iyo caruur baddan markale.

Tirada gaan gaarka kuwaas oo gabey tallaalada loogula taliyay dhallashadooda 13aad. Tallaalada
waxay kucaawineysaa dhallinta in ay caafimaad ahaadaan.

Tirada caruurta da'doodu tahay 3 illaa 17 kuwaas oo dhakhtaradooda ama kalkaalisada

xirfadlaha caawimaada labixiyey ee kugoran nafagada saxda ah ama wareejin loogu talogalay
waxbarashada nafagada. Caruurta waxaa khasab ku ah in ay cunaan khudaar kaladuwan iyo miro,
cunto subagu kuyaryahay, iyo cuntooyinka ay kubadantahay booratiinta, sida caanaha maalin
walba ah.

Tirada caruurta da'doodu tahay 3 illaa 17 kuwaas oo dhakhtaradooda ama kalkaalisada xirfadlaha
ay kubooriyeen hawl jir ama wareejin loogu talogalay waxqabad jir ah. Caruurta waxaa khasab ku
ah in ay haystaan 60 ama kabaddan oo dagiigado waxgabad jir ah maalin walba.

Tirada dadka da'doodu tahay 18 illaa 75 ee gabba sonkoroowga kuwaas oo laga baarey
baaritaanka HemoglobinA1c. HemoglobinA1c waa baaritaan dhiig midkaas oo tusiya heerka
dhexdhexaadka ah ee dhiiga sonkorta (glucose) gudaha 3 bilood ee lasoo dhaafay. Wuxuu
tusinayaa sida wanaagsan ee aad u maareynayso sonkoroowgaaga. Heerarka dhiigaga ee 7 ama
ka hoose ayaa ugu fiican

Tirada dadka da'doodu tahay 18 illaa 75 ee qabba sonkoroowga kuwaas oo sameeyay baaritaan
gaybta dambe ee isha ballaarantay ah. Baaritaanka gaybta dambe ee isha ballaarantay wuxuu
gaban kara cudurka sonkoroowga isha midkaas oo inta baddan aan lahayn wax calaamado ah
illaa uu cudurku kagaaro marxalad halis ah.



Oggeysiis ku saabsan arimaha gaarka ah

Kaarka Adeegahaaga ma ahan mid ka kooban wax macluumaad
shakhsi ah aan ka ahayn magacaaga, lambarkaaga ProviderOne,
iyo taariikhda mowduuca. Middaan waxay ilaalinaysaa
arimahaada gaarka ah ama sirtaada haddii kaarka uu lumo ama
laxado. Midkoodna Maamulka Daryeelka Caafimaadka (HCA),
ama qorshahaaga caafimaadka ku lama soo xiriiri doonaan si
toos ah si ay kuu weydiiyaan macluumaadkaaga shakhsiyeed si
loo helo ama loo bedelo Kaarka Adeegaha. Weligaaga hasiinin
macluumaadaada shakhsiga ah, sida lambarka Dammaanada
Bulshada, qof kusoo waca ama boosto ama iimayl kuusoo dira
kuna weydiista macluumaadaada shakhsiga ah.

Sharci ahaan, dhammaan gorshooyinka caafimaadka waxaa loogu
baahanyahay in lagu ilaaliyo macluumaadkaaga caafimaadka.
Qorshooyinka caafimaadka iyo Maamulka Daryeelka Caafimaadka
waxay isticmaalaan oona dad lawadaagaan macluumaada
caafimaadka la dhowrey ee adiga kugu saabsan si loogu bixiyo
dheefahaaga caafimaadka; loogu fuliyo daaweynta, lacag

bixinta, iyo hawlaha daryeelka caafimaadka; iyo sababo kale

oo lagu ogolaaday looguna baahanyahay dhinaca sharciga

ama gaanuunka. Qorshooyinka caafimaadka iyo Maamulka
Daryeelka Caafimaadka waxaa waajib kasaaran in ay ku ilaaliyaan
macluumaadaada caafimaadka meel sir ah.

Si aad u akhrisid siyaasada asturnaanta booqa www.hca.
wa.gov kadibna guji dusha “Privacy”“Khaas ahaanta” ee ku
taala hoosta bogga. Haddii aad doonaysid in aad akhrisid waxa
kusaabsan siyaasada sirta ah ee gorshahaaga caafimaadka,
wac xubinkaaga adeegaha gorshaha caafimaadka ama booqo
bogga intarnatka qorshaha.

Halka laga helo jawaabaha su'aalahaaga

Haddii aad qabtid wax su'aalooyin ah

Kalaxiriir ...
oo kusaabsan ...

Bedelaada qorshooyinka
caafimaadka
U galmida loogu talogalay adeegaha
daryeelka caafimaadka

«  Kaararka adeegaha

Doorashada daryeel bixiye

Adeegaha ceymiska kujira
«  Daryeelkaaga caafimaadka
«  Wareejino loogu talogalay

takhasuslayaal

Isbeddelada xisaabtaada, sida:
cinwaanka, dakhliga, xaalka guurka,
uurka, dhalashada, ama korsashada.

Boggag internet oo muhiim ah

Bogga internetka URL

Caafimaadka Washington Apple Health
(Medicaid)

Washington Healthplanfinder

Codsiga loogu talogalay Gaadiidka
Caafimaadka Aan-Degdega ah

Khadka Caawimaada Ficnaanshaha

Ka waca Adeegga Macmiilka Apple Health 1-800-562-3022 kadibna
xulo ikhtiyaarka 6aad ee Adeegyada Macmiilka ama u dir su'aashaada
https://fortress.wa.gov/hca/p1contactus, ama eeg mareegtadeenna:
https://www.waproviderone.org/client.

Qorshahaaga caafimaadka.
Lambarka telefoonka qorshahaaga caafimaadka waxaa lagu qoray hoosta

“Qorshahaaga Caafimaadka”“Your Health Plan” ee bogga 5aad.

www.wahealthplanfinder.org ama wac lambarka 1-855-923-4633
(isticmaalayaasha TTY/TDD waxay wacaan 1-855-627-9604)

www.hca.wa.gov/medicaid

www.wahealthplanfinder.org

www.hca.wa.gov/medicaid/transportation/pages/newrequest.aspx

www.waRecoveryHelpLine.org.

Haddii aad u baahan tahay daaweyn, ka wac khadka 24-saac, bilaashka iyo
garsoodiga ah 1-866-789-1511 (TYY 1-206-461-3219).


http://www.hca.wa.gov/medicaid/forms/Documents/18-002.pdf
http://www.hca.wa.gov/medicaid/forms/Documents/18-002.pdf
https://fortress.wa.gov/hca/p1contactus/
http://www.wahealthplanfinder.org
http://www.hca.wa.gov/medicaid/transportation/pages/newrequest.aspx

Daryeelka caafimaadka ka ahaada
qabiil ama xarun caafimaad oo

kutaala magaalo Hindi ah

Haddii aad tahay qof Mareykan Hindiya ah ama Qof u dhashay
Alaska, waxaa dhici karta in aad awood u yeelatid in aad isku
gortid barnaamijka Maamulka Xaalada Daryeelka Aasaasiga
ah (PCCM). Xarumaha caafimaadka magaalada Hindiga iyo
gabiilka waxay bixiyaan adeegaha caafimaadka barnaamijka
Maamulka Xaalada Daryeelka Aasaasiga ah. Fiiri liiska
xarumaha caafimaadka PCCM ee hoose. Daryeel bixiyaasha
jooga xarunta caafimaadka waxay garanayaan dhagankaaga,
bulshada, iyo baahooyinka daryeelka caafimaadka. Ayagu
waxay kusiin karaan daryeelka aad u baahantahay ama
waxay kuusoo dirayaan takhasusle. Haddii aad gabtid su'aalo
kusaabsan barnaamijka Maamulka Xaalada Daryeelka
Aasaasiga ah, lahadal shagaalaha gabiilkaaga ama xarunta
caafimaadka magaalada Hindiga si aad u ogaatid haddii ay
middaan tahay doorasho adiga kugu habboon.

Xarumaha Caafimaadka Maamulida Xaalada Daryeelka Aasaasiga ah (PCCM)

Loogu talogalay Mareykan Hindi ah ama xubno qoys u dhashay Alaska

Qabiil Magaca iyo meela(ha) xarunta caafimaadka It-ealr:ebf?):)k:ka

Qabiil kasta Guddiga Caafimaadka Hindiya ee Seattle — Seattle 206-324-9360
Qabiil kasta Mashruuca DHALASHADA ASALKA AH — Spokane 509-483-7535
Colville Xarunta Caafimaadka Bulshada Warta Roosevelt — Inchelium iyo 509-722-7006

Keller

Colville Xarunta Caafimaadka Hindiya ee Colville* — Nespelem iyo Omak 509-634-2900
Elwha Hoose Xarunta Caafimaadka Elwha Hoose — Dekadda Angeles 360-452-6252
Lummi Xarunta Caafimaadka Qabiilka Lummi — Bellingham 360-384-0464
Nooksack Xarunta Caafimaadka Bulshada Nooksack — Everson 360-966-2106
Puyallup Maamulka Caafimaadka Qabiilka Puyallup — Tacoma 253-593-0232
Quileute Xarunta Caafimaadka Quileute — LaPush 360-374-9035
Quinault Xarunta Caafimaadka Roger Saux — Taholah 360-276-4405
Spokane Xarunta Caafimaadka Xuska David C. Wynecoop* — Wellpinit 509-258-4517
Tulalip Xarunta Caafimaadka Tulalip — Tulalip 360-716-4511
Yakama Adeegaha Caafimaadka Hindiya ee Yakama* — Toppenish iyo White Swan 509-865-2102

*Xaalada gabiilka dowlad ahaan loo agoonsaday waxaa khasab ah in laxaqiijiyo si uu ugu helo adeegaha goobtaan.

Si aad ugu heshid dukumeentigaan gaab kale (sida goraalka dadka
indhoolada ama magal) ama ugu akhrisid luugadaada aasaasiga ah,

kawac Adeega Macmiilka Maamulka Daryeelka Caafimaadka Apple Health
lambarkaan 1-800-562-3022. Buuggaan sidoo kale waxaa lagu helayaa
luugado kale oo aan adiga wax lacag ah kuugu fadhin. Khadka TTY/TDD
waa 711 ama 1-800-848-5429 ee loogu talogalay dadka gabba dhibaatooyin
magal ama araga ah.

